
Prif nod Comisiynydd y Gymraeg, sefydliad annibynnol a gréwyd yn unol & Mesur y
Gymraeg (Cymru) 2011, yw hybu a hwyluso defnyddio’r Gymraeg. Gwneir hyn drwy
ddwyn sylw i'r ffaith bod statws swyddogol i'r Gymraeg yng Nghymru a thrwy osod
safonau ar sefydliadau. Bydd hyn, yn ei dro, yn arwain at sefydlu hawliau i siaradwyr
Cymraeg.

Bydd dwy egwyddor yn sail i'r gwaith:

O Ni ddylid trin y Gymraeg yn llai ffafriol na’r Saesneg yng Nghymru
O Dylai personau yng Nghymru allu byw eu bywydau drwy gyfrwng y Gymraeg
os ydynt yn dymuno gwneud hynny

Manylion Cyswiit:

O Ffon: 0345 6033 221

O Gwefan: comisiynyddygymraeg.cymru

1 Polisi Cynaliadwyedd

1.1 Mae Comisiynydd y Gymraeg wedi ymrwymo i ddiogelu’r amgylchedd, gan wella’i
reolaeth a’i berfformiad amgylcheddol yn barhaus, bodloni cydymffurfiad a
rhwymedigaeth amgylcheddol ac atal llygredd.

1.2 Cafodd Polisi Cynaliadwyedd y Comisiynydd ei ddiweddaru ym mis Ebrill 2024 drwy
ymgysylltu & staff ac mae’n seiliedig ar yr egwyddorion canlynol:

O Cydymffurfio & phob deddfwriaeth, rheoliad a chod ymarfer perthnasol, a
gwneud mwy na’r hyn sydd raid lle y bo’'n ymarferol.

Integreiddio ystyriaethau cynaliadwyedd i'w benderfyniadau busnes pan fo
hynny’n bosibl.

Sicrhau bod ei holl swyddogion yn hollol ymwybodol o’r Polisi Cynaliadwyedd
a’'u bod yn ymrwymedig i'w roi ar waith a'i wella.

Lleihau effaith pob gweithgaredd swyddfa a theithio ar gynaliadwyedd.
Sicrhau bod cyflenwyr yn ymwybodol o’i Bolisi Cynaliadwyedd, a’'u hannog i
fabwysiadu arferion rheoli cynaliadwy cadarn.

Adolygu, adrodd yn flynyddol, ac ymdrechu’n barhaus i wella ei berfformiad
cynaliadwyedd.

O OO0 O O

2 Perfformiad amgylcheddol y Comisiynydd

2.1 Ar 1 Ebrill 2024 roedd y Comisiynydd yn cyflogi 44 aelod staff. Mae gan 'y
Comisiynydd ddwy swyddfa; mae un wedi ei lleoli o fewn adeilad CP2 Llywodraeth
Cymru ym Mharc Cathays, Caerdydd a’r prif swyddfa wedi ei lleoli o fewn adeilad
mewn perchnogaeth breifat yn Noc Fictoria, Caernarfon.

2.2 Fel tenant, ychydig iawn o ddylanwad sydd gan y Comisiynydd dros gynnal a chadw’r
adeiladau a dim dylanwad dros y cyflenwad a’r ddarpariaeth o ddwr. Trydan yw’r unig
gyflenwad ynni a ddefnyddir ac mae hyn yn darparu golau a gwres, yn ogystal a
phweru offer swyddfa arferol.

2.3 Fel nifer o sefydliadau, ym mis Mawrth 2020, cafodd pob swyddfa ei chau a bu’r holl
staff yn gweithio gartref gan gynnal cyfarfodydd drwy ddulliau rhithiol. Roedd hyn yn
golygu nad oedd staff yn cymudo i’r swyddfa nad yn defnyddio gwahanol ddulliau
trafnidiaeth ar gyfer cyfarfodydd, sydd wedi arwain at ostyngiad sylweddol yn yr 6l
troed carbon.

2.4 Bu gostyngiad sylweddol yn y gwastraff a waredir o’r swyddfa o ganlyniad, a hynny
oherwydd bod staff yn dueddol o ddefnyddio’r swyddfa am nifer cyfyngedig o
ddyddiau, a chan bod llai o bapur wedi’i anfon i'w ailgylchu yn sgil gweithio mewn
ffordd fwy di-bapur.

2.5 Mae manteision amgylcheddol cadarnhaol amlwg wedi deillio o weithio mewn ffordd
wahanol ers 2020, ac arweiniodd at gyflwyno Canllaw Gweithio Hybrid. Mae’r
Comisiynydd yn annog staff i weithio cyfran o’r wythnos yn y swyddfa tra’n eu
galluogi i barhau i ddewis eu hamgylchedd gwaith am weddill yr amser.

2.6 Mae’r Comisiynydd hefyd wedi lleihau nifer y swyddfeydd o’i gymharu &’r cyfnod cyn
y pandemig ac mae’r staff oedd wedi eu lleoli yn y swyddfeydd hynny bellach wedi eu
trosi yn statws ‘gweithwyr cartref sydd eto wedi lleihau’r pwysau ar eu defnydd.

Yr hyn mae’r Comisiynydd yn ymrwymo iddo

2.7 Mae’r Comisiynydd yn cydnabod bod ei brif effeithiau ar yr amgylchedd yn deillio o’r
defnydd o ynni, cludiant, cynhyrchu gwastraff a defnyddio deunyddiau swyddfa. Mae
felly wedi ymrwymo i geisio lleihau ei effeithiau ar yr amgylchedd drwy ganolbwyntio
ar y meysydd hyn fel y nodir isod:

O Defnyddio ynni - fel un o nifer o denantiaid mewn bloc o hen swyddfeydd,
nid yw’n bosibl cael rheolaeth lawn ar gyfleusterau dwr, gwres a golau. Fodd
bynnag, lle’n bosib, anogir swyddogion i fod yn ddarbodus gyda’u defnydd o
ynni drwy fod yn diffodd cyfrifiaduron a sgriniau pan nad ydynt yn cael eu
defnyddio, diffodd golau pan nad oes angen a dim ond argraffu deunydd
sydd wir ei angen.

O Defnyddio cerbydau - nid yw'r swyddfa yn berchen unrhyw gerbydau, ond
mae’n annog llogi cerbydau ar gyfer teithiau hir er mwyn sicrhau gwell
effeithlonrwydd; mae hyn yn cynnwys cerbydau trydan lle byddant ar gael.
Anogir swyddogion i rannu cerbydau ar gyfer teithiau swyddogol pan fo
hynny’n ymarferol. Pan fo’n briodol, anogir defnyddio cludiant cyhoeddus fel
yr opsiwn cyntaf ar gyfer yr holl deithio angenrheidiol.

O Cyfarfodydd - Osgoi teithio’n ffisegol i gyfarfodydd pan fo dewisiadau eraill
ar gael ac yn ymarferol, megis defnyddio Teams neu offer fideo gynadledda,
ac amseru cyfarfodydd yn effeithlon er mwyn osgoi teithiau lluosog.

O Rheoli papur - mae gan yr holl swyddogion fynediad i e-bost a’r rhyngrwyd,
ac mae cyfarfodydd a gwaith di-bapur yn cael eu hannog. Nid yw papurau ar
gyfer cyfarfodydd yn cael eu hargraffu fel mater o drefn mwyach.

O Caffael - mae gweithdrefnau’r Comisiynydd yn cynnwys gofynion i fod yn
ystyried materion cynaliadwyedd wrth gaffael gwasanaethau a nwyddau gan
ddarparwyr allanol.

O Gwaredu Gwastraff - defnyddir gweithdrefnau ar gyfer ailgylchu pob math o
wastraff yn cynnwys papur, cardfwrdd, plastig, metel, gwydr a bwyd. Mae
papur sy’n cynnwys gwybodaeth sensitif yn cael ei waredu drwy ddefnyddio
cyfleusterau ailgylchu gwastraff cyfrinachol. Mae peiriannau dwr wedi eu
darparu yn y swyddfeydd i ddileu’r angen am ddwr mewn poteli plastig.

O Addysgu - mae’r Comisiynydd yn ymrwymedig i godi ymwybyddiaeth ei
swyddogion o faterion cynaliadwyedd a bioamrywiaeth. Mae hyn yn cynnwys
sut y gall swyddogion gyfrannu o fewn a thu allan y gweithle.

O Arferion gwaith - drwy’r Canllaw Gweithio Hybrid, galluogir staff i wneud
penderfyniadau am eu man gwaith, lle’'n bosib a phriodol. Mae’r canllaw hwn
yn caniatau i staff weithio o bell, sy’n lleihau 0l troed carbon cyffredinol y
sefydliad.

3 Deddf Llesiant Cenedlaethau’r Dyfodol

3.1

3.2

(Cymru) 2015

Er nad yw Comisiynydd y Gymraeg yn gorff cyhoeddus sydd wedi ei ymrwymo gan
Ddeddf Llesiant Cenedlaethau’r Dyfodol (Cymru) 2015, mae’r Comisiynydd yn
ymrwymedig i'r Egwyddor Datblygiad Cynaliadwy a amlinellir yn Adran 5 y Ddeddf.

Drwy weithredu yn unol ag Egwyddor Datblygu Cynaliadwy, bydd y Comisiynydd yn
gweithredu mewn modd sy’n ceisio sicrhau bod anghenion y presennol yn cael eu
cwrdd heb beryglu gallu cenedlaethau’r dyfodol i gwrdd &'u hanghenion eu hunain.

4 Deddf Amgylchedd (Cymru) 2016

4.1

4.2

4.3

4.4

Fel awdurdod cyhoeddus o dan Adran 6 Deddf Amgylchedd (Cymru) 2016, mae gan
Gomisiynydd y Gymraeg ddyletswydd i gynnal a gwella bioamrywiaeth a hyrwyddo
cydnerthedd ecosystemau yng Nghymru.

O dan y Ddeddf, mae’n rhaid i'r Comisiynydd gyhoeddi cynllun sy’n nodi’r camau
fydd yn cael eu cymryd er mwyn cydymffurfio &'r ddyletswydd hon. Mae’r cynllun hwn
wedi ei ymgorffori ym Mholisi Cynaliadwyedd y Comisiynydd (gweler Atodiad 1) a
bydd yn cael ei adolygu bob tair blynedd.

Bydd y dair blynedd hyn yn darparu gwaelodlin o weithgarwch a thystiolaeth er mwyn
gallu cyflwyno cynllun gweithredu wedi’i ddiweddaru gyda thargedau clir i leihau 6l
troed carbon y sefydliad erbyn 2030.

Mae dyletswydd adrodd y Comisiynydd wedi cael ei datblygu i fod yn gymesur a
maint a swyddogaeth y sefydliad, gan roi sylw dyledus i'r camau gweithredu ar gyfer
cynaliadwyedd a bioamrywiaeth y gellir eu cymryd. Y mecanwaith ar gyfer gwneud
hynny fydd o fewn Adroddiad Blynyddol y Comisiynydd lle nodir cynnydd yn erbyn y
Polisi a’r cynllun gweithredu.

5 Statws Carbon Sero Net erbyn 2030

5.1

Bydd y Comisiynydd yn defnyddio’r camau a nodir yn y Polisi Cynaliadwyedd a’r
cynllun gweithredu i weithio tuag at nod y sector cyhoeddus o gyflawni allyriadau
nwyon ty gwydr sero net erbyn 2030. Mae rhagor o wybodaeth am y map llwybr hwn

ar gael yma.

https://www.llyw.cymru/sites/default/files/publications/2021-07/trywydd-ar-gyfer-datgarboneiddio-ar-draws-sector-cyhoeddus-cymru.pdf

Atodiad 1 - Cynllun Gweithredu 2024-27

Gweithredu Angenrheidiol | Arweinydd Amserlen Mesurydd
Sefydlu trefniadau i gydymffurfio gyda’r Polisi
Adrodd ar gydymffurfiaeth Cyfarwyddwr Yn flynyddol | Adroddiad
gyda’r Ddeddf Amgylchedd Llywodraethiant | o fewn yr Blynyddol
(Cymru) 2016 a adroddiad Comisiynydd y
Gwasanaethau | blynyddol Gymraeg
Corfforaethol
Sefydlu ‘Grwp yr Amgylchedd’ | Cyfarwyddwr Chwarterol | Cofnodion cyfarfod
i lywio gweithrediad mewnol y | LIlywodraethiant
Polisi a rhoi'r cynllun a
gweithredu ar waith Gwasanaethau
Corfforaethol

bioamrywiaeth

Addysgu swyddogion am bwysigrwydd ymwybyddiaeth amgylcheddol a

yn achlysurol i hyrwyddo
gwahanol elfennau Bolisi
Cynaliadwyedd y
Comisiynydd

Cynnwys eitem parhaus o Grwp yr Chwarterol | Cylchlythyr staff
fewn y cylchlythyr misol i staff | Amgylchedd misol

ar bwysigrwydd

ymwybyddiaeth amgylcheddol

a bioamrywiaeth

Bydd cyfle i hyrwyddo Grwp yr O leiaf Cofnodion cyfarfod
gwahanol elfennau o Bolisi Amgylchedd unwaith y

Cynaliadwyedd y flwyddyn

Comisiynydd mewn

cyfarfodydd staff

Cymryd rhan mewn Grwp yr Yn flynyddol | Cylchlythyr staff
digwyddiadau cenedlaethol Amgylchedd misol

gwres a golau)

Gweithio tuag at lleihau’r defnydd o drydan bob blwyddyn (fel tenant mewn
adeilad a rennir, nid oes gan y Comisiynydd reolaeth Ilwyr ar y defnydd o ddwr,

Addysgu swyddogion am
leihau’r defnydd o ynni e.e.
difodd cyfrifiaduron, diffodd
goleuadau mewn ystafelloedd
cyfarfod pan nad ydynt yn
cael eu defnyddio, dim ond
argraffu deunydd sydd wir ei
angen

Grwp yr
Amgylchedd

Parhaus

Cylchlythyr Staff
Misol. Cyfarfodydd
Staff.

Defnydd yn cael ei
leihau 0’'i gymharu’n
flynyddol.

Gweithio tuag at greu cynnydd bob blwyddyn yn nifer y swyddogion sy’n
defnyddio dulliau teithio carbon isel (megis cerdded, seiclo, rhannu cerbyd a
theithio ar gludiant cyhoeddus) drwy ddatblygu a hyrwyddo

7. | Polisi a Gweithdrefnau Teithio | Uwch Swyddog | Wrth ei Cynnydd blynyddol
a Chynhaliaeth y Cyllid ac ddiwygio yng nghanran y
Comisiynydd ymysg Adnoddau bob 2 swyddogion sy’n
swyddogion yn amlygu flynedd defnyddio dulliau
buddion defnyddio dulliau teithio carbon isel
teithio carbon isel

8. | Gweithredu polisi ‘rhithiol’ yn | Cyfarwyddwr Parhaus Cynnal y lefel
gyntaf ar gyfer cyfarfodydd er | Llywodraethiant rhesymol o deithio
mwyn lleihau’r angen a busnes sydd mewn
cyffredinol i deithio. Bydd Gwasanaethau lle ers cyfnod y
angen gwrthbwyso yr angen i | Corfforaethol pandemig a pheidio
deithio gyda’r budd o gynnal a dychwelyd i
cyfarfodydd wyneb yn wyneb arferion y gorffennol

9. | Hyrwyddo’r Cynllun Seiclo i'r | Uwch Swyddog | Bob 6 mis Negeseuon yn
gwaith ac ystyried cynlluniau | Adnoddau tynnu sylw at y
eraill allai’r Comisiynydd eu Dynol cynlluniau sydd ar
mabwysiadu er mwyn annog gael yn cael eu
mwy o staff i ddefnyddio hanfon drwy
dulliau teithio carbon isel (e.e. hysbysiadau staff
Ceir Gwyrdd neu cynllun talu
am docyn trén blynyddol)

Integreiddio ystyriaethau amgylcheddol wrth ddewis cyflenwyr a gwasanaethau
i ddarparu cynhyrchion a/neu wasanaethau

10. | Cynnwys ymrwymiad i Uwch Swyddog | Parhaus Contractau am
weithredu Polisi Cyllid ac gynhyrchion/gwasan
Cynaliadwyedd y Adnoddau aethau yn cynnwys
Comisiynydd gyda ymrwymiad i
chontractwyr lle’n briodol gynaliadwyedd
Cydymffurfio gyda gofynion ailgylchu newydd yn y gweithle

11. | Biniau pwrpasol ar wahan Uwch Swyddog | Parhaus Arwyddion sy’'n

mewn lle ar gyfer ailgylchu
gwastraff o bob math.
Hynny'n cael ein cael ei
hyrwyddo yn y swyddfa
drwyddi draw yn cynnwys
gosod arwyddion at ddiben
lleihau gwastraff

Cyllid ac
Adnoddau
Grwp yr
Amgylchedd

hyrwyddo ailgylchu
yn gwbl weledol ym
mhob pwynt
gwastraff

Swyddogion yn
ymwybodol o
gyfleoedd i ailgylchu
yn y gwaith

